
OPINJONI TAL-KUMMISSJONI 

tal-20 ta’ Diċembru 2011 

dwar il-pjan għar-rimi ta' skart radjuattiv mir-Repożitorju ta’ Livell Baxx Ħafna għall-Iskart li jinsab 
ħdejn is-sit tal-Impjant tal-Enerġija Nukleari ta' Ignalina fil-Litwanja, skont l-Artikolu 37 tat-Trattat 

tal-Euratom 

(It-test bil-Litwan biss huwa awtentiku) 

(2011/C 373/02) 

Il-valutazzjoni ta’ hawn taħt qed titwettaq skont id-dispożizzjonijiet tat-Trattat tal-Euratom, u hija mingħajr 
ħsara għal kwalunkwe valutazzjoni oħra li għandha titwettaq skont it-Trattat dwar il-Funzjonament tal- 
Unjoni Ewropea u l-obbligi li joħorġu minnu u mil-leġiżlazzjoni sekondarja. 

Fit-16 ta' Ġunju 2011, il-Kummissjoni Ewropea rċeviet mill-Gvern Litwan, skont l-Artikolu 37 tat-Trattat 
tal-Euratom, Dejta Ġenerali dwar il-pjan għar-rimi ta’ skart radjuattiv li ġej mir-Repożitorju ta' Livell Baxx 
Ħafna għall-Iskart, li jinsab ħdejn is-sit tal-Impjant tal-Enerġija Nukleari ta' Ignalina fil-Litwanja. 

Abbażi ta' din id-dejta u t-tagħrif addizzjonali mitlub mill-Kummissjoni fis-6 ta’ Lulju 2011 u pprovdut mill- 
awtoritajiet Litwani fl-1 ta’ Awwissu 2011, u wara konsultazzjoni mal-Grupp ta' Esperti, il-Kummissjoni 
fasslet l-opinjoni li ġejja: 

(1) Id-distanza bejn l-istallazzjoni u l-eqreb punt ta' Stat Membru ieħor, li f'dan il-każ hija l-Latvja, hija ta' 
8 km. L-eqreb Stat Membru li jmiss huwa l-Polonja, li tinsab madwar 250 km ’il bogħod. Ir-Repubblika 
tal-Belarus, bħala pajjiż ġar, tinsab 5 km ’il bogħod. 

(2) Matul il-perjodu tal-operat tar-repożitorju: 

— L-iskart radjuattiv se jinħażen fir-repożitorju mingħajr l-intenzjoni ta' rkupru. 

— Ir-repożitorju mhux se jkun soġġett għal awtorizzazzjoni ta' rilaxx fir-rigward ta' effluwenti radju­
attivi likwidi u tal-gass. Taħt kundizzjonijiet ta’ operat normali, se jkun hemm emissjoni ta’ gassijiet 
radjuattivi u jistgħu jaħarbu lissati radjuattivi f’ammonti żgħar ħafna; madankollu, dawn mhumiex 
mistennija jaffettwaw is-saħħa tal-popolazzjoni ta' Stat Membru ieħor jew ta' pajjiż ġar. 

— F'każ ta’ rilaxxi mhux ippjanati ta’ effluwenti radjuattivi, li jistgħu jirriżultaw minn inċidenti tat-tip u 
d-daqs ikkunsidrati fid-Dejta Ġenerali, id-dożi li x'aktarx jilħqu l-popolazzjoni fi Stat Membru ieħor 
jew f'pajjiż ġar ma jkunux sinifikanti mill-aspett tas-saħħa. 

(3) Wara l-għeluq aħħari tar-repożitorju: 

Il-miżuri previsti fl-għeluq aħħari tar-repożitorju, kif deskritti fid-Dejta Ġenerali, joffru evidenza affi­
dabbli li l-konklużjonijiet imsemmija fil-punt 2 ta’ hawn fuq sejrin jibqgħu validi fit-tul. 

Bħala konklużjoni, il-Kummissjoni hija tal-fehma li l-implimentazzjoni tal-pjan għar-rimi tal-iskart radjuattiv, 
ikun f'liema forma jkun, li jirriżulta mir-Repożitorju ta’ Livell Baxx Ħafna għall-Iskart li jinsab ħdejn is-sit 
tal-Impjant tal-Enerġija Nukleari ta’ Ignalina fil-Litwanja, kemm matul iż-żmien tal-operat normali tiegħu kif 
ukoll wara l-għeluq aħħari tiegħu, u anki fil-każ ta' inċident tat-tip u d-daqs ikkunsidrati fid-Dejta Ġenerali, 
mhijiex tali li tista' tirriżulta f'kontaminazzjoni radjuattiva tal-ilma, tal-ħamrija jew tal-atmosfera ta’ Stat 
Membru ieħor jew ta’ pajjiż ġar. 

Magħmul fi Brussell, l-20 ta’ Diċembru 2011. 

Għall-Kummissjoni 
Günther OETTINGER 

Membru tal-Kummissjoni

